
IL-LAQGHA TAL-MEMBRI LI TMISS

Minhabba li I-ahhar Gimgha t’April tahbat 1-4nzac Day, il-laqgha li tmiss, se ssir nhar il-Gimgha, 2 ta’
Mejju, 2014, fic-Centru Malti ta’ Parkville, fis-7.30 pm. Il-membri kollha mistiedna li jgibu xi xoghol
biex jingara f’din il-lejla. Jekk joghgobkom ippruvaw li tkunu hemm fil-hin. Nixtiequ naraw aktar mem-
bri jattendu ghal dawn il-laqghat, ghalhekk hajru lill-membri tal-familja u lil hbiebkom biex jigu u jsiru
membri tal-Grupp taghna.

IL-LAQGHA TA’ FRAR TAL-GLM

Il-laggha ta’ Frar tal-Grupp Letteratura Maltija tal-Victoria,
inzammet nhar il-Gimgha, 28 ta’ Frar, fil-boardroom taé-
Centru Malti ta’ Parkville. Numru sabih ta’ membri attendew,
filwaqt 1i kien hemm ukoll xi apologiji minn membri li ma set-
ghux jattendu. Wara xi diskussjonijiet, kien hemm il-qari minn
xi membri. I1-President, Dr Victor Sammut, gralna tliet poezi- e
ji mill-ktieb “Diwi fl-Ispazju” tal-Ghaqda Poeti Maltin fl-

okkazjoni tal-10 snin mit-twaqqif taghha. Il-poeziji kienu “II-
Buffu”, “II-Hamiem tal-Barumbara” u “It-Tabib Xjenzat”. Joe
Camilleri gralna l-kitba tieghu, “Riedu Jibqghu Jghixu Bhal
Malta” u “Marta u Neriku Rebhu I-Ewwel Premju tal-Lotterija”. Fl-ahhar inqraw Zewg poeziji ohra,
“Jien u I-Ilwien” ta’ Toni Caruana u “Int Tajtna” ta’ Alfred Caruana Ruggier. Bhas-soltu, fl-ahhar kien
hemm xi rinfreskanti. Nixtiequ naraw aktar membri jattendu u forsi dawk li jhobbu I-Ilsien Malti u jix-
tiequ jinghaqdu ma’ dan il-Grupp ghandhom i¢emplu lis-Segretarja, Rosemary Attard fuq 03 9338 3920.
Ritratt: wara, mix-xellug ghal-lemin: Dr Victor Sammut, Rosemary Attard, Salvina Vella, Charles
Attard, Paul Vella. Quddiem, mix-xellug ghal-lemin: Joe Camilleri, Joe Bonett, Frank Bonett, Tony
Spiteri, Alfred Xuereb.

TNEDIJA TA’ ZEWG KOTBA |

Fis-16 ta' Frar 2014, gewwa l-lukanda Excelsior il-Belt
Valletta, inghaqdu grupp sabih ta' artisti minn kull qasam
u gew imnedija 2 kotba. Wiched mill-kotba bl-isem ta'
“Bejn il-Barrakka u I-Baviera” ta' Amanda Busuttil, Lina
Brockdorff u Francis Galea. L-iehor huwa antologija li fih
kitbiet bil-Malti u bl-Ingliz bl-isem ta' “Kliem Infinit -
Unbroken Words”. F'din il-festa ta' talenti inghaqdu wkoll
Prof. Oliver Friggieri u Fr Norbert Ellul Vincenti li gham-
lu tahdita fil-programm tal-okkazjoni. Walter Micallef, il-
kant-awtur Malti ta wkoll is-sehem tieghu b'zewg diski
animati bil-kitarra. Is-Sinjorina Louise Mifsud 1pprezentat' -
il-programm. Ta wkoll sehem is-Sur Mark Abdilla, President ta' The Writers Club. 1s-Sinjura Joyce Bonello, fun-
datri¢i ta' One for All and All For One, tat is-sehem taghha billi fahhret l-inizjattiva i mill-bejgh ta' dawn il-kotba
ser tinbena skola fil-Kenja. Ingabru Euro 700 b'risq il-Kenja waqt I-inizjattiva. Il-membri ta' Vision Plus 1i huma
l-illustraturi, il-poeti u l-artisti tal-artiggjanat irringrazzjaw lil Joseph Sultana li kien il-mohh wara din I-inizjatti-
va b'risq il-karita'. Biex tikseb kopja ta' dawn il-kotba u tkompli tghin f'din il-kawza altruwista zur is-sit elettron-
iku: www.josephsultana.com




BARBECUE GHALL-MEMBRI TAL-GLM
7 Nhar il-Hadd, 9 ta’ Marzu,
gie organizzat barbecue
§ b’xejn ghall-membri tal-
§ Grupp Letteratura Maltija
tal-Victoria. Dan, bhas-
soltu, inzamm fuq il-propr-
jeta’ tal-membri Frank u
Draga Bonett, gewwa Bulla.
Madwar 34 membri atten-
# dew. Il-gurnata kienet
= wahda dagsxejn shuna
b’temperatura ta’ 32 deg C.
Fost dawk prezenti kellna
lill-Konslu ~ Generali ta’
Malta fil-Victoria, is-Sur
Victor Grech u s-Sinjura
= S : : * tieghu, Patricia, kif ukoll lil
Fr Carmel Adam1 mssp. Waqt li klen qleghed isir it-tisjir tal- laham u z-zalzett minn Joe Lofaro u
Charles Attard, il- membn l-ohra kienu ged jiehdu gost bil-muzika pprovduta minn Alfred Xuereb fuq
is-synthesiser, Joe Gauci fuq il-kitarra u Joe Camilleri fuq il-perkussjoni. Dawn daqqew silezzjoni varja
ta’ muzika sabieha u kanzunetti bil-Malti bhal, “Ix-Xemx”, “Il-Bajja tal-Mellieha” u “L-Ahhar Bidwi
f”Wied il-Ghasel” ma naqsux.
Wara li spicca t-tisjir, tqassam l-ikel, u ftit imbid ahmar u abjad ma naqasx lanqas.
Meta kulhadd kiel, kien wasal il-hin ghal ftit qari mill-membri, kemm xoghol originali taghhom u
xoghol ta’ poeti ohra.
I1-President, Dr Victor Sammut qralna proza tieghu fuq is-snin li ghamel f’Malta bhala tabib u kif emi-
gra lejn 1-Awstralja u kompla bil-professjoni tieghu hawn. Manwel Cassar qralna zewg poeziji ta’
Achille Mizzi, “Tal-Bigilla” u “Doctor Semperium”. Wara qralna ftit limerikki li kiteb huwa stess.
Imbaghad, it-tifla tieghu, Bernadette, qratilna zewg poeziji bl-Ingliz. Fredu Cachia qara il-poezija li
kiteb huh, Mons. Lawrence Cachia, li kienet inqrat dan 1-ahhar fl-anniversarju ta’ Mikiel Anton Vassalli,
“Lil Malta Indipendenti”. Fredu Cachia qralna wkoll poezija li kiteb fl-okkazjoni tal-mewt tan-neputi
tieghu, Philip Seracino Inglott ftit ilu, u din il-poezija hu ddedikaha lil ohtu, Imelda Seracino Inglott, li
tigi omm Philip. Wara Fredu, Manwel Cassar qralna poezija li Imelda Seracino Inglott kitbet, u nqrat fil-
funeral ta’ binha, Philip. Il-poezija jisimha “This is Philip”, xoghol sabieh hafna.
[l-poezija “Kemm Xtaqt, inqrat mill-awtur taghha, Frank Bonett. Dr Sammut qralna, jew ahjar, kantalna,
poezija li kien kiteb ghal omm martu, Doris, “Lin-Nanna Salvina” filwaqt li 1-ahhar gari sar minn Marie
Louise Anastasi, fejn tatna zewg poeziji tal-Fundatur tal-Grupp, Dr Guze® Abela, “Qed Jimmaré¢jaw” u
“Ejja Hdejja”.
Wara l-qari kulhadd qaghad jitkellem wagqt li kulhadd kellu xi xarba f’idejh — ghax kienet is-shana!
Saret prezentazzjoni zghira lil Frank u Draga Bonett bhala apprezzament li kull sena jilqghuna ghand-
hom ghal dan il-barbecue. Grazzi lil Salvina Vella li organizzat ix-xiri tal-ikel u lil Rosemary Attard,
Doris Sammut, Marie Louise Anastasi, Rose Lofaro u Salvina Vella ghat-tqassim tal-ikel u t-tnaddif
wara. Grazzi wkoll lil Joe Lofaro u Charles Attard li sajru 1-laham, u lid-daqqaqa, Joe Camilleri, Alfred

Xuereb u Joe Gauci.

GAETANO KANTA: MILL-BALLUTA SAX-CHALET

Biex titfakkar il-kontribuzzjoni li Gaetano Kanta ta lix-xena tal-muzika popolari bil-Malti, li taghha kien pijunier,
il-familja tieghu, inkluzi n-neputijiet Gianluca u Dorothy Bezzina, tellghu kuncert /ive b’rikonoxximent tal-wirt
li halla f*dan il-qasam. Is-serata, imtella’ f’kollaborazzjoni mal-Ghaqda tal-Malti — Universita u t-Teatru Salesjan,
inzammet bil-hsieb li sservi sabiex terga’ tinghata 1-hajja lil dawn il-kanzunetti, din id-darba b’libsa xi ftit aktar
kontemporanja. Il-kuncert ittella’ nhar I-Erbgha, 19 ta’ Marzu fit-Teatru Salesjan, f"Howard Street, Tas-Sliema.
Id-dhul ghall-kuncert, kien bl-invit. Din is-serata kienet appoggjata minn dawn il-kontributuri: Ir-Rapprezentanza
tal-Kummissjoni Ewropea f’Malta, JM Vassallo Vibro Blocks Ltd, Print Right Ltd, Sounds Good, Pac Man’s Take
Away, u Paul Target.

L-EWWEL DARBA LI HASSEJTEK...

Kitba ta’ Charles Casha. Pubblikazzjoni: Kunsill Nazzjonali tal-Ktieb 2013 pp 125. Jinbiegh €6

Jason isir jaf li ommu qgieghda tohrog ma’ xi hadd u din il-haga tnissel fih rabja u dwejjaq. Aktar u aktar meta
minghand hbiebu jinduna li wara kollox missieru ma kienx miet b’dizgrazzja fuq ix-xoghol imma kien hemm xi
haga li ma kienx jaf u li ommu u nanntu kienu ilhom jahbu minnu. Meta Jason isir jaf il-verita kollha minghand
ommu, huwa jinqgata’ minn hbiebu, jehodha kontra ommu u jghaddi minn esperjenzi koroh u li setghu wassluh
ftarf I-irdum. Imma fl-ahhar nanntu tghidlu xi haga li hu ma kienx Jaf

Rumanz rebbieh tat-tielet edizzjoni (2012) tal-Konkors Letterarju “Rumanzi ghaz-Zghazagh” organizzat mill-
Agenzija Zghazagh u I-Kunsill Nazzjonali tal-Ktieb.

MILL-I(EXXUN T,ISFEL ta’ Alfred Palma, Bronk Productions, 2013

Din hija gabra ta’ 25 novella li tifrex fuq 173 pagna, li Alfred Palma kiteb bejn 1-1960 u 1-
prezent. It-tul ta’ kull novella jvarja minn bejn 3 pagni sa l-itwal wahda li ttul 11-il pagna. &
Generalment l-istil huwa mexxej u b’hekk huma kollha kitbiet li tista’ tagrahom f*nifs wiched [
bla ebda diffikulta. %
Lil Alfred Palma bosta jafuh bhala traduttur ta’ xoghlijiet letterarji universali bhad-Divina :
Commedia ta’ Dante Alighieri, id-drammi kollha u s-sunetti ta’ William Shakespeare, ix- Mil- Kexxun tlsfel
xoghlijiet ta” Oscar Wilde u Voltaire. Ohrajn jafuh bhala poeta u awtur tal-gabra ta’ poeziji R a1
“Preludji” (1993). Issa, permezz ta’ “Mill-Kexxun t’Isfel” Palma qed johrog ghad- dawl |7
kapacita ohra minn tleghu dik tal-kitba tan-novelli jew stejjer qosra. Naghlaq b’kumment li =
Palma stess jinkludi fil-Kelmtejn Qabel ghall-ktieb: “Fil-hajja taghna jinbidel biss ix- xenarju; f¢
ahna ma ninbidlu qatt! U dan hu li minn dejjem xtaqt nesponi f’dawn il-kitbiet tieghi: 1- B8
umanizmu fir-rikkezza u fil-faqar tieghu, fl-essenzjalita u fl-inutilita tieghu, fl-illuzjoni eterna ta’ hena 11 1-
umanizmu jilbes tul hajja shiha li tibqa’ tahbi sal-ahhar it-tragedja li titwieled, tghix u tmut mieghu!”

— Patrick Sammut
PETALI F°WICC L-ILMA

‘IlI-Poezija ghixtha hajti kollha izda llum ged niktibha’! U tassew hekk ghax f’temp ta’ ftit xhur dan il-poeta minn
Ta’ Ker¢em, l-avukat Alfred Grech ged jaghtina t-tieni antologija ta’ poeziji tieghu li huwa ghogbu jlaggam Petali
f’wice l-ilma. Il-poeta nduna li fil-moghdija mqallba u hafna drabi mnikkta tal-hajja, huwa kien qed jghix il-
Poezija u llum ged jiddistilla l-esperjenza ta’ hajtu fuq il-karta stampata. Il-poeta jistqarr li 1-Poezija tohrog
wahidha minghajr it-tqanzih, minghajr skuzi jew apologiji. Hija l-istqarrija tal-fidi tieghu, l-istqarrija tal-verita’
kif jatha hu, kif fehemha hu u kif qed jaraha mill-angolu jew mil-lenti mnejn qed ihares. Alfred Grech jikteb il-
Poezija ghaliex ihoss li ma hix xi haga ta’ kuljum ghalkemm aktarx li jhossha kuljum, ghaliex jisthoqqilha li
tibga’ mfakkra, ghax mhix frivola, ghaliex titla’ u toghla ‘I fuq minn dak li hu mistenni jew mit-tbassir ta’ kuljum.
Ghandha mis-sorpriza, taf tohrog barra miz-zmien u l-ispazju, u tilhaq l-infinit, tilhaq 1-etern, hi, Ii fit-tkasbir
twieldet u ssawret. Parti minn dil-verita’ nsibuha f’silta mill-poezija tieghu Din I-ghanja li nghannilek mhix tas-
soltu

Din I-ghanja li xtaqt nghanni baqghet siekta
Ghal hafna snin, u dan mhux biex niftahar,
Ghax karta ma kellix fuqiex inhazzez

U hekk hallejtha tghum fuq wice il-bahar.

U jista’ jkun ukoll li jien imdawwar,
Minn min mhuwiex qed jaghraf dar-rigali,
Minn min ged jakkuzani u jidhak bija,
Jew qieghed nghix fi Zzmien ta’ bla sinjali.

Fid-Dahla li ghamel ghal dan it-tieni ktieb tieghu, l-avukat Alfred Grech jaghti elf definizzjoni ta’ x’jithem bil-
kelma ‘Poezija’. Huwa jsostni li I-Poezija hija l-ilsien tar-ruh, il-lingwagg li bih titkellem filwaqt li tiskappa mir-
rutina ta’ kuljum, mill-medjokrita’ ta’ dak li jissejjah ‘normali’, mir-ripetizzjoni li tissejjah stabilta’ u mill-mad-
mad ta’ serhan il-mohh. II-Poezija tistagsi, gatt ma hi bi kwietha u ma taccettax dak li hu apparenti, dak li ghal
kulhadd jghaddi, ghax kulhadd hekk ged jaghmel. Il1-Poezija tirrifletti 1-univers kaotiku li fih qed nghixu, 1i fl-
estremitajiet tieghu, izda, jaf johrog is-sabih, l-ordni. Fil-Poezija johrog il-kuntrast, il-kuntradizzjoni li hu I-ist-
ess bniedem, kif ukoll il-mistogsija, li hija I-mistogsija tal-hajja. IlI-Poezija, jissokta jghidilna l-awtur, hija talba
ta’ ruh li qieghda tfittex lil sehbitha. Hija tohloq mill-gdid dak li diga jezisti u taghtih isem gdid jew isem ichor;

taghtih lewn isbah milli ghandu u issa sar jingharaf. Il-Poezija hija filosofija u l-poeta u I-filosofu ghandhom
minn ta’ xulxin. Il-Poezija hija tahdita b’ritmu mhux tas-soltu, ghanja waqt tahdita, u tahdita waqt 1-ghana, hija
ghanja minghajr muzika.

Il-Professur Oliver Friggieri jirrimarka li din it-tieni antologija ta’ Alfred Grech tinghaqad minnha nnifisha max-
xoghlijiet 1-ohra tal-poeta u tixhed li hemm unita’ kemm tematika u kemm formali, b’mod li I-poeziji varji jin-
tisgu flimkien bhala element ta’ opra wahda. Din hi kwalita’ mehtiega hafna biex fl-ahhar mill-ahhar turi i I-versi
ta’ Alfred Grech huma I-prodott ta’ maturita’ fil-hsieb (bhala memorja u immaginazzjoni) daqgskemm huma r-
rizultat ta’ maturita’ fit-thaddim tal-kelma. U allura bl-istess prodezza tematika u maturita’ teknika, Dr Alfred
Grech jissokta hawnhekk ukoll fil-vjagg liriku tieghu, immexxi minn punti ta’ riferiment li huma tassew stabbli;
l-gharfien tieghu nnifsu, ir-relazzjoni intensa mal-ambjent, ir-rakkontar tal-hajja bhala suggett ta’ riflessjoni
mnissla mill-kweziti 1i ggib maghha I-esperjenza. Huwa dejjem il-poeta tal-kuntest li jinsab fih, bix-xejriet kol-
lettivi dagskemm individwali tieghu, imma fil-fehma ta’ Profs Friggieri, huwa wkoll l-ghannej tat-tigrib person-
ali, tigrib 1i fl- 1rnmag1natt1va tal-poeta, isir spunt ghal meditazzjonijiet 1i issa jiksbu rilevanza wisq usa milli qatt
kellhom bhala pagni minn ezistenza ta’ ghadd ta’ snin u ¢irkustanzi.

U biex inzid norbot ma’ dak li ged jghid dan il-kritiku letterarju u fl-istess hin intemm dan l-apprezzament tieghi,
se nislet parti mill-poezija Jien nista’ nistagsik v

Jien nista’ nistagsik ghal kemm-il darba
Filwaqt li gewwa mohhi bdiet tahdita;
Ma niftakarx x’kont liebsa meta ltqajna
Xufftejk niftakar iebsa daqgs hadida.

Jien nista’ nkun xi hadd li qed jittama,
U nerga’ nistagsik ghal kemm-il darba,
U nfittex halli nilmah dawl inemnem,
Mit-toqol ta’ dal-jum jien nahrab harba.

Jien nista’ ma nemminx ‘mma lilek nemmnek
U ghalhekk ged nistagsik fejn inti qieghda,
Kull xhin id-dlam tal-lejl hu fl-aqwa tieghu,
Idejja mmattar nara intix imbieghda.

L-antologija ‘Petali f’wic¢ I-ilma’ hija stampata ghand I-A&M Printing Ltd tal-Qala u ghandha disinn tal-qoxra
ta’ George Mario Attard, b’dedika lill-genituri tal-poeta b’hajr lil Dun George Mercieca u Josette Pace. Nemmen
li I-kotba tal-Poezija qatt ma kellhom suq tajjeb u bosta drabi l-awtur jispicca jitlef il-flus; il-poplu taghna nieqes
mill-kultura tal-qari u hemm bzonn li lil uliedna nhajruhom jaqraw u jiffrekwentaw il-librerija. Imma min tassew
ghandu ghal qalbu d-dinja tal-Muza m’ghandux joqghod lura milli jikseb kopja ta’ Petali f’wicc 1-ilma ghax zgur
ma jiddispjacihx jaqra l-hsus u l-hsebijiet ta’ dal-poeta li deher fix-xena letterarja minn xi ftit tas-snin ‘1 hawn;
nghid ghalija jien dejjem niftakru mghaddas fil-kotba tal-Ligi u tiela u niezel il-Qorti. Tghid illum x’jippreferi!
Jittanta lil Muza jew jiddefendi xi proxxmu! Jiena nahseb li irnexxa fit-tnejn.

— Kav Joe M Attard, Victoria, Ghawdex

TARA HIJA L-JUNIOR HIGHPOINT CHAMPION FOR 2013

Haga sabiha li nifirhu u nammiraw liz-zghar taghna meta jaghmlu success fil-hajja taghhom.

Meta konna ghand Frank and Draga Bonett, f’Bulla, ghall-barbecue tal-Grupp Letteratura Maltija tal-Victoria,
iltgajna mac-ckejkna Tara, li tigi n-neputija (granddaughter) ta Frank u Draga Mehta omm Tara t1g1 t-tifla ta’
Frank u Draga. !

Ahna nafu li l-membru taghna, Frank, dejjem
kellu interess u mhabba kbira ghaz-zwiemel.
Bintu, Melita, kibret f’dan l-ambjent u I-interess *
taghha fiz-zwiemel ma naqasx. U issa, Tara, ta’ 7
snin, ma nagsitx li timxi fuq il-passi taghhom.

Tara rebhet it-titlu ta’ Junior Highpoint Champion
for 2013 fI’Oaklands Pony Club, meta kkompeti-
et ma’ ghadd ta’ kompetituri ohra fil-kategorija ta’
Taht it-12-il sena. Tara inghatat punti f’diversi
ezamijiet, kemm fuq il-hila tagha u dak tal-pony,
li jismu ‘Mate’. Tara irceviet terha, girlanda ta’
fluri u midalja meta giet l-ewwel fis-sezzjoni
taghha.

F’isem il-kumitat u I-membri tal-Grupp
Letteratura Maltija, nifirhu lil Tara u nixtiequlha
aktar successi ghall-gejjieni.




IL- HAJJA TA> MIKIEL ANTON VASSALLI F°200 PAGNA

Maghruf minn kulhadd bhala hassieb u riformatur, dagskemm bhala
ribell u studjuz. Dawn l-aspetti gew trattati fil-bijografija M.A. Vassalli ey '
(1764-1829) An enlightened Maltese reformer, miktuba mill-Professur Ll
Frans Ciappara. Fid-dawl tac¢-celebrazzjonijiet tal-250 sena mit-twelid .
ta’ dan il-personagg, saret it-tnedija ta’ din il-bijografija fil-Palazz ta’§
Sant’Anton nhar il-5 ta’ Marzu 2014, f’jum twelidu. Intant, Prof.
Ciappara tkellem ma’ inewsmalta.com biex johrog xi whud mill-punti’;
ewlenin li nkitbu f’din il-bijografija.

; “Vassalli kien imsahhar b’kemm il-lingwa Maltija kienet qadima u/ZSaiuis
Prof. FiansiCl A aIey sabiha u kien igis l-ilsien Malti bhala simbolu ewlieni tal-kultura taghna”. Niseg gram-
matika u dizzjunarju Malti i ghadhom maghrufa sal-lum... Ma kienx jinteressah biss kif
kien mibni I-Malti. Kien jinteressah ukoll li jara 1-Malti bhala ghodda f’idejn in-nies. Jibqa’ mfakkar ghall-hsieb
originali tieghu, jigifieri l-progett tal-iskejjel madwar Malta. Dan tal-ahhar kien importanti ghax f’dak iz-zmien
kien hemm injuranza kbira.

“Ghal Vassalli I-edukazzjoni kienet dritt tat-tfal kollha u kellha tinghata minghajr ebda hlas. Ghalih it-taghlim ma’
kellux ikun relatat mal-klassi soc¢jali tat-tfal. Kellha tkun biss l-inklinazzjoni tat-tfal li tiddetermina I-futur
taghhom. Dawn l-iskejjel kellhom ikunu differenti minn dawk tal-passat. Kellu pjan ta’ edukazzjoni b’sistema
edukattiva immirata ghad-dinja ta’ dak iz-zmien li kienet tipprepara lill-istudenti bhala membri attivi tal-komu-
nita. Vassalli ppropona biex jigu mghallma l-aritmetika, is-snajja’ u x-xjenzi, fost l-ohrajn”.

Ciappara spjega kif dawn I-iskejjel li kien ged jipproponi Vassalli ma kellhomx ikunu mmexxija mill-kleru. Imma
jekk fil-progett ta’ Vassalli 1-knisja ma kienx se jkollha sehem, kellha r-responsabbilita li tipprovdi l-iskejjel u 1-
finanzi. L-ghadd ta’ kappelli mxerrda mal-gzira kellhom iservu ta’ klassijiet filwaqt 1i dan il-progett kellu jkun
iffinanzjat mill-benefatturi li kienu numeruzi. Fil-knejjes kellhom ukoll jitpoggew kaxxi tal-flus biex il-fidili jit-
fghu d-donazzjonijiet taghhom. “Vassalli kien stqarr li: uliedna kienu jibqghu jafuhulna”, kompla jghid Ciappara.

Vassalli kompla billi gal li I-Malti ma kellux ikun biss I-ghodda tat-taghlim imma kellu jkun ukoll I-ewwel ling-
wa mghallma, lingwa li setghet issahhah il-kuxjenza nazzjonali. Ghal Vassalli, il-lingwa kienet I-aktar fattur li jid-
distingwi lil poplu Malti.

“Minkejja l-isforzi ta’ Vassalli, dan il-programm ma kienx twettaq”, qal Ciappara.

Vassalli kellu zghozija infeli¢i. Kien tilef lil missieru ta’ sentejn, filwaqt li missieru tar-rispett, sofra 1-habs tal-
Inkwizitur fuq dejn. Dan I-in¢ident halla marka fuqu tant li din it-tbatija psikologika biddlitu f’rivoluzzjonarju.
“L-orfni i kien igorr I-istigma tal-habs ried jivvendika ruhu minn so¢jeta retrograda.”

Ciappara fakkar kif Vassalli ma kienx l-uniku bniedem li haseb fl-identita ta’ Malta. Hemm personalitajiet ohrjan
bhal Iniazio Saverio Mifsud, De Soldanis, Testaferrata u Gan Nikol Muscat, li taw imbuttatura kbira lin-nazzjon-
alita Maltija. Dan ifisser li apparti Vassalli kien hemm nies ohrajn li kellhom l-idea ta’ Malta bhala stat indipen-
denti.

Eziljat...ghax kienu jqisuh traditur: waqt 1i Vassalli kien qed jippubblika l-ahjar kotba tieghu, Malta kienet ghad-
dejja minn taqlib politiku kbir. Fi ftit snin ghaddiet mill-hakma tal-Kavallieri ghal taht il-Francizi u spiccat taht
I-Inglizi.

Vassalli kellu fidu¢ja kbira fil-Fran¢izi ghax kellu ghal qalbu I-prin¢ipji tar-Rivoluzzjoni Franc¢iza. Vassalli spi¢¢a
arrestat wara li nkixfet konfoffa kontra 1-Kavallieri. Napuljun helsu wara li ha lil Malta f’idu. Fi zmien il-Fran¢izi
rega’ spi¢ca l-habs wara li r-rahlin u I-Inglizi bdew jissuspettaw fih ghax kien simpatizzant tal-Fran¢izi. [1-Maltin
kienu jqisuh traditur u 1-Inglizi eziljawh.

Vassalli rega’ gie lura mill-ezilju wara 19-il sena. “Kompla fejn halla gabel mal-politika irvinatu”, qal Ciappara.
“Ghen lill-missjunarji Protestanti fil-progett taghhom tal-edukazzjoni. Ittraduca l-vangeli u 1-Atti tal-Appostli li
kienu jintuzaw bhala kotba ghall-iskejjel biex it-tfal jitghallmu jiktbu u jaqraw bil-Malti. Ta’ dan patta qares ghax
meta miet, il-kappillan ta’ San Pawl tal-Belt ried jidfnu f’qabar mhux imbierek. Kien ghalhekk 1i shabu I-
Protestanti difnuh fi¢-¢imiterju taghhom.”

Vassalli dam ghal hafna snin minsi u kien biss meta Ninu Cremona ppubblika l-ewwel taghrif fuqu li beda jigi
riabilitat bhala missier l-ilsien Malti.

Aneddotu ta’ dari: Vassalli twieled fl-era tal-Ordni ta’ San Gwann. “Filwagqt li l-politika tal-pajjiz kienet *idejn
il-Kavallieri, il-parro¢¢i kienu f’idejn in-nies. Ghalkemm il-Kappillan kien jahseb li hu I-‘gharus’ tal-Knisja, in-
nies kienu jippretendu li jmexxu huma ghax kienu bnewha u kull haga 1i kien hemm fiha kienet taghhom. Meta
1-kappillan ma kienx jagbel mal-paroccani kienu jehduha mieghu”.

Fost ix-xoghlijiet ta’ Vassalli nsibu: Ir-regoli tal-Malti £’ Alfabet Malti Mfysser byl Malti u bit-Taljan (1790) II-
grammatika f’Mylsen Phoenico-Punicum sive Grammatica Melitensis(1791) Dizzjunarju ta’ tmintax-il elf kelma
Ktyb yl Klym Malti Mfysser byl-Latin u byt-Taljan F1-1827 — it-tieni edizzjoni tal-grammatika: Grammatica della
Lingua Maltese

